
Ensonga ez’Okusabira Awamu Mu Nsi Yonna

e Ai Mukama, tukusaba wabeerewo okudda obuggya okw’amaanyi okw’obutukuvu era ekkanisa
Yo ekyuusibwe mu nnaku ezikomererayo. Ka tuyinze okuyimirirawo ku lw’amazima, ekijja kijje.

e Tusabira eddembe ly’eddiini n’ebbeetu ery’obwebange okwetoloola ensi yonna. Ai Mukama,
tukusaba otuggulirewo enzigi ez’ okubuulira Ekigambo Kyo.

e Ai Mukama, tusaba ekkanisa yo okwetoloola ensi okukkiriza okuyitibwa kuno okw’okutwaala
obubaka bwa bamalayika abasatu eri buli ggwanga n’olulimi. Tulage engeri gye tusobola okusimbira
okuyigiriza kuno kwonna ku kwagala n’obutuukirivu bwa Kristo.

e Ai Mukama, ka Abalindirizi (Adventists) mu nsi yonna balangirire nti, “Nja Kugenda” era
bayanukulire omulanga nga bakuweereza awamu n’okutwaala amawulire ag’obulokozi.

e Tusabira amagezi ag’okunoonya, okutegeera, awamu n’okugoberera Bayibuli Entukuvu eya
Katonda. Otuyigirize okwawula okutuufu mu bigambo eby’amazima awamu n’okubugabana n’abalala
mu bwesigwa.

e Ai Mukama, tukusaba ozze buggya okusiima kwaffe eri obuyambi bw’eggulu obusangibwa mu
biwandiiko bya Ellen White.

e Tusabira enkuba ey’oluvannyuma ey’Omwoyo Omutukuvu olw’okutusobozesa mu bujulirwa
bwaffe awamu n’okutuyinzisa okumaliriza omulimu gwa Katonda gwe yatukwasa okukola nga
okukomawo okw’omulundi ogw’okubiri tekunnabaawo.

e Ai Mukama, tusabira okuwonya Kwo n’okusaasira mu bifo ebisinze okukosebwa COVID-19.

e Tusabira abakugu mu by’obulamu, banna-sayansi, abakulembeze ba gavumenti, n’abakozi mu
by’obulamu okusobola okubeera n’amagezi wakati mu kusalawo okungi kwe balina okukola.

e Tusabira Abalindirizi (Adventists) okwetoloola ensi okuwaayo obuyambi mu mpeke
n’okuzzaamu amaanyi abo bonna abali mu kubonaabona. Tuwe obuvumu, obutetenkanya, n’omwoyo
ogw’obuteerowozaako nga baliraanwa baffe batwetaaga ekyenkanidde awo.

e Tusabira abantu bonna abanyigirizibbwa mu by’enfuna olw’okufiirwa emirimu awamu
n’emiggalo.

e Ai Mukama, tukusaba olage abakkiriza engeri gye basobola okuyamba abantu abatawaana
n’obuzibu bw’obulwadde bw’emitwe oba okuboolebwa.

e Tusabira abasumba n’amakanisa okusobola okuzuula engeri ey’ okukuuma abakkiriza nga bali
wamu okuyita mu miggalo. Ai Mukama, tukwegayirira okuumire wamu ekkanisa yo mu kusinza
n’okuweereza.

e Tusabira okudda obuggya okw’eby’omwoyo mu bavubuka aba S.D.A abali mu zi ssettendekero
okwetoloola ensi. Ka balafuubane okubeera abakiise ba Kristo ab’amaanyi.

e Tusabira ebitundu 69 eby’abantu abali ku nsi nga tebannaba kwetwalira Yesu.



e Tusabira obukadde bw’abantu 62 mu bibuga 28 ebitettanirwa mu by’enjiri ebiri mu Soviet Union
ey’edda (Euro-Asia Division).

e Tusaba Katonda ayimuse abaminsane abavumu abaagala okukolera mu bibinja by’abantu 746
mu mawanga 20 agali mu Masekkati g’ebuva-njuba (Middle East).

e Tusabira okuyingiwala kw’Abadiventi abajja okuweereza Katonda nga bayita mu kwagala
abalala wamu n’okugabana n’abantu abava mu buwangwa obulala n’amadiini.

e Ai Mukama, tukusaba oyimuse nate aba abayizi aba Waludensiya eb’ebiseera bino (modern day
Waldensia) abeetegese okukuweereza wakati mu bifo ebizibu.

e Tusabira Abadiventi abatulugunyizibwa oba okusabibwa olw’ebyo bye bakkiriza.

e Tusabira abantu abawerera ddala obukadde 202 mu bibuga 41 ebisingira ddala
obutakolebwaamu mulimu, nga biri mu Southern Asia-Pacific Division.

e Tusabira Ekitongole eky’Essomero lya Ssabbiiti/eby’Enjiri mu buli ssinzizo nga kinoonya
enteekateeka ya Katonda n’okufuluma mu bitundu gyeziri, mu buweereza obw’okwagala, okuyiga
Bayibuli, n’okubuulira okwa ssekinoomu.

e Tusabira Adventist Development and Relief Agency (ADRA) nga bakola ku byetaago by’abantu
okwetoloola ensi yonna.

e Tusabira abantu abawerera ddala obukadde 16 abali mu bibuga 6 ebitannakolebwaamu nnyo
mulimu mu South Pacific Division.

e Tusaba Omwoyo Omutukuvu okutuyamba okumanya engeri ey’ okutuukirira abantu abawerera
ddala obukadde 406 abali mu bibuga 105 ebitannaba kukolebwamu nnyo mulimu mu Northern Asia-
Pacific Division.

e Ai Mukama, tukusaba ow’Ekitongole kya Adventuist Chaplaincy Ministries nga kikubiriza
abaweereza n’abakkiriza okukola omulimu gw’amakomera.

e Ai Mukama, tusabira abasomesa baffe ab’Essomero lya Ssabbiiti. Bambi tubasabira okumanya
omulimu gwabwe nga bweguli omukulu ennyo naddala eri abaana baffe.

e Ai Mukama, tusaba amagezi agava gy’oli mu bifo eby’enkizo, mu nteekateeka ez’eby’obulamu
n’amaka, wamu ne mu Patfinder Clubs okwetoloola ensi yonna.

e Tukusaba otuyambe okukwagala, okulera, n’abakkiriza abapya n’abagenyi okubafuula
abayigirizwa.

e Ai Mukama, tukusaba otulage engeri gye tusobola okuweerezaamu ebiwandiiko ebijjudde
amazima (mu byapa ne ku mutimbagano) eri abantu ab’omu bitundu byaffe. Tusabira abantu okubisoma
beppo n’Omwoyo Omutukuvu okubalumiriza ku Iw’amazima ga Bayibuli.

e Ai Mukama, tusabira obukuumi Bwo eri abaminsane abakolera mu bifo ebizibu.

e Tukwegayirira okuyimusa ababuulizi b’enjiri ey’ebitabo, abayizi bannakyewa, abawandiisi,
abakugu mu by’empuliziganya, n’abayambi mu by’ensimbi okusobola okusaasaanya ebigambo
eby’essuubi n’obulamu.

e Tusabira amasomero ag’ Abadiventi, abayizi, n’abasomesa okwetoloola ensi yonna. Tusabira
amasomero gano kuyigiriza amazima ga Bayibuli n’obwesigwa, wamu n’okukulemberamu abavubuka
mu kukola omulimu, obuweereza, ne mu nkolagana erokola wamu ne Kristo.



e Ai Mukama, tukusaba okutuwa amagezi okusobola okutuuka mu buwangwa obutakumanyi era
obutanyumirwa bya ddiini. Ka Omwoyo Wo Omutukuvu amenye ebisenge byonna ebyetolodde emitima
gy’abantu abatakutya.

e Tukusaba otuwe omukisa nga tukola omulimu mu bantu abasinza emizimu, ebifaananyi,
n’enzikiriza ez’olusolo. Tuyambe okusobola okutegeera endowooza zaabwe awamu n’okubaanjulira
Omulokozi ow’obwebange.

e Ai Mukama, lunpnamya Abadiventi mu nsi yonna okusaba nga bwe kitakolebwangako. Tuyigirize
okukaayanira ebisuubizo Byo wamu n’okukusuubira okuggyawo ensozi lwe tunaasaba.

e Tusabira abibinja by’abantu 541 ebiri mu nsi za Southern Africa-Indian Ocean Division. Bambi
tubasabira okulaba amazima ga Bayibuli.

e Tukusaba otulage engeri ey’okukola ku bwetaavu bw’eby’omwoyo mu banoonya obubudamu.
Tusaba ekkanisa yaffe okumanyibwa mu kwagala kwaffe eri abantu bonna, ssi nsonga ba kikula ki oba
wa gyebava.

e Tukusaba okuyimusa abaminsane ab’ebibuga okuteekawo amakanisa eri ebibinja by’abantu
ebiwerera ddala 806 mu nsi 20 aga Inter-European Division.

e Tukwegayirira okuyimusa eggye ly’abakozi bateekewo amakanisa eri ebibinja by’abantu
ebiwerera ddala 948 mu mawanga 38 aga Inter-American Division.

e Tukusaba okutuyigiriza engeri ez’ okubuuliramu ekkanisa yaffe by’ekkiririzaamu mu
bulambulukufu, obuyiiya, wamu n’obwerufu bwa Bayibuli. Okwagala kwa Yesu ka kubeere ekinyusi
kya buli kimu kye tukkiriza.

e Ai Mukama, tukusaba otegeke abavubuka embulakalevu okuteekawo amakanisa ku lw’ebibinja
by’abantu 789 ebiri mu nsi 9 eza North American Division.

e Tukusaba okutegeka bannakyewa okuweereza ebibinja by’abantu ebiwerera ddala 70 ebiri mu
Israel Field.

e Tukusaba okuyimusa abaminsane ab’eby’obulamu okuteekawo amakanisa mu bibinja by’abantu
830 ebiri mu nsi 11 eza East-Central Africa Division.

e Tukusaba okuyimusa bannamige mu kusaba beegayirire ku lw’ebibinja 2,568 ebiri mu mawanga
4 agali mu Southern Asia Division.

e Twegayirira oganye amaka gaffe okwolesa okwagala Kwo gyetubeera ne mu bitundu by’ewaffe.
Tukusaba oleetewo enkwatagana mu maka gaffe, owonye enkolagana ezifunyeemu obuzibu, okuume
bonna abatukugunyizibbwa, awamu n’okwolesa amaanyi Go agatukuza mu mbeera ezirabika nga
ezibulamu essuubi.

e Tukwegayirira okuyimusa abasawo n’abajjanjabi okuteekawo amakanisa mu bibainja by’abantu
ebiwerera ddala 1,978 ebiri mu mawanga 22 eziri mu West-Central Africa Division.

e Tusabira abantu abawerera ddala obukadde 49 abali mu bibuga 19 ebiri mu Trans-European
Division.

e Tusabira abaana baffe. Tukwegayirira okubazzaamu amaanyi okusobola okuyimirira ku lulwo
nga basisinkanye emiziziko n’okunyigirizibwa. Bayambe okusobola okusalawo n’amagezi
n’okunywerera ku mazima.



e Otuyigirize okugoberera eky’okulabirako kya Kristo eky’obuteerowoozaako nga tufaayo ku
byetaago by’abantu abatuli okumpi ebya buli lunaku. Tuwe obusobozi okuweereza ng’abaminsane
ab’eby’obuljjanjabi, bannakyewa mu bitundu byaffe, era ab’emikwano eri abali mu bwetaavu.

e Tusabira abakulembeze b’abavubuka okwetoloola ensi abali mu buweereza obw’okutuusa
obusika bwaffe eri omulembe oguddako: ekikula mu Kristo, omulimu nga aba Seventh-day Adventist,
n’obukulembeze mu kkanisa zaffe.

e Tusabira abavubuka baffe abali mu bulamu obuzibu okuyita mu buweereza obwa “One Year in
Mission” ne “Mission Caleb.”

e Tusabira abakkiriza baffe, abasumba, n’abakulembeze mu nsi yonna okuyiganga Ekigambo kya
Katonda buli lunaku. Era tusaba okukunoonyanga buli lunaku mu kusaba kwaffe okw’obuntu. Tusaba
otujjukizenga nti wootali, mpaawo kye tusobola kukola.



